
ᓇᐃᓈᖅᑕᐅᓯᒪᔪᑦ 
ᓄᓇᖃᖄᖅᑐᓕᕆᔨᒃᑯᑦ ᐅᑭᐅᖅᑕᖅᑐᒥᓗ ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ 
(ᓄᓇᖃᖄᖅᑐᓕᕆᔨᒃᑯᑦ) ᐃᓚᒋᔭᐅᖃᑦᑕᕆᐊᖃᕐᒪᑕ ᓄᓇᕗᒻᒥ ᐃᒪᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᑦ ᕿᒥᕐᕈᐊᖅᐸᓪᓕᐊᓂᖏᓐᓂᒃ ᑎᐊᒃᑯᑦ 
ᓄᓇᒥᐅᑕᓕᕆᔩᑦ ᓕᒥᑎᑦᑯᑦ (ᑎᐊᒃᑯᑦ Teck-ᑯᑦ) ᐆᒃᑐᕈᑎᖏᓐᓂᒃ 
ᓄᑖᕈᕆᐊᖅᑎᑦᑎᔪᒪᓂᕐᒧᑦ ᐊᒻᒪᓗ ᐋᕿᒋᐊᖅᑕᐅᖁᔨᓂᖏᓐᓂᑦ 
ᓇᓗᓇᐃᒃᑯᑕᓕᖕᒥᒃ “A”-ᒥᒃ ᐃᒪᕐᒥᒃ ᐊᑐᕈᓐᓇᕐᓂᕐᒧᑦ ᐱᔪᓐᓇᐅᑎᒥᓂᒃ 
ᓚᐃᓴᓐᓯᒥᒃ ᑕᐃᑲᓂ ᐳᓕᐅᕆᓯᒃᑯᑦ ᐅᓗᕆᐊᕐᔪᐊᑉ ᐅᔭᕋᖕᓂᐊᕐᕕᕕᓂᐅᑉ 
ᓄᓇᖁᑎᖏᓐᓂ. ᒪᓕᒃᑕᐅᔭᕆᐊᖃᕐᓂᖏᓐᓄᑦ ᑲᓇᑕᓕᒫᒧᑦ ᒪᓕᒐᐃᑦ, 
ᐃᖃᓇᐃᔭᕐᕕᒃᐳᑦ ᑎᓕᔭᐅᓯᒪᖕᒪᑕ ᐊᐅᓚᑦᑎᔨᐅᓂᕐᒥᒃ ᓄᓇᕗᒻᒥ 
ᑕᕆᐅᖑᖏᑦᑐᓂᒃ ᐃᒪᖁᑎᒋᔭᐅᔪᓂᒃ, ᒪᓕᒃᑕᐅᔭᕆᐊᖃᕐᓂᖏᓐᓄᑦ 
ᐃᓄᓕᕆᔨᑐᖃᒃᑯᓐᓄᑦ ᒪᓕᒐᖓᑦ ᐊᒻᒪᓗ ᓄᓇᕗᒻᒥ ᐃᒪᓕᕆᓂᕐᒧᑦ ᐊᒻᒪᓗ 
ᓄᓇᐃᑦ ᖃᖓᓃᑦᑐᓄᑦ ᐱᔪᓐᓇᐅᑎᖃᕐᓂᕐᒧᑦ ᐃᓱᒪᓕᐅᖅᑎᐅᓂᕐᒧᑦ 
ᒪᓕᒐᕐᓂᒃ. ᓄᑖᕈᕆᐊᖅᓯᒐᓱᐊᖅᓯᒪᓕᖅᑐᑦ ᐱᔾᔪᑎᖃᖅᓱᑎᒃ ᒫᓐᓇᐅᔪᖅ 
ᐃᒪᕐᓂᒃ ᐊᑐᕈᓐᓇᕐᓂᖏᓐᓄᑦ ᓚᐃᓴᓐᓯᖓᑦ ᐱᔪᓐᓇᐅᑎᖓ 
ᐃᓱᓪᓕᕕᒃᓴᖃᖅᑎᑕᐅᓂᖓᓄᑦ ᑎᓯᐱᕆ 31, 2011-ᒥ.  
ᑕᐃᒪᖓᓂᒃ ᐋᒐᓯ 18, 2014-ᒥ, ᐱᓕᕆᐊᖑᓯᒪᔪᓂᒃ 
ᑲᑎᒪᔾᔪᑎᖃᓚᐅᕐᓂᖏᓐᓂᒃ ᐊᒻᒪᓗ ᓯᕗᓂᐊᒍᑦ ᐃᓄᓕᒫᓂᒃ 
ᓈᓚᒋᐊᖅᑐᖅᑎᑦᑎᓚᐅᖏᓐᓂᖏᓐᓂᒃ ᑲᑎᒪᑎᑦᑎᕙᒌᕐᓂᕐᒥᒃ 
ᓄᓇᖃᖄᖅᑐᓕᕆᔨᒃᑯᑦ ᐊᒻᒪᓗ ᑎᐊᒃᑭᒃᑯᑦ ᐊᒥᓱᒐᓴᖕᓂᒃ 
ᑲᑎᒻᒪᖃᑦᑕᖅᓯᒪᓕᕐᒪᑕ ᐋᕿᐊᓂᒃᓯᒪᖏᑦᑐᓂᒃ ᓱᓕ ᐃᓱᒪᓘᑕᐅᔪᓂᒃ 
ᐱᔾᔪᑎᖃᖅᑐᓂᒃ ᓄᑖᕈᕆᐊᖅᑕᐅᖁᔨᓂᖏᓐᓂᒃ ᐆᒃᑐᕈᑎᖏᓐᓂᒃ. 
ᑕᐃᒃᑯᑎᒍᓇ ᐅᖃᖃᑎᒋᖃᑦᑕᓚᐅᖅᓱᑎᒃ, ᐃᖃᓇᐃᔭᕐᕕᒃᐳᑦ ᐊᒪᓗ ᑎᐊᒃᑯᑦ 
ᐊᖏᖃᑎᒌᒎᓐᓇᖅᓯᓯᒪᕘᒃ ᑕᒪᐃᓐᓂᑦᑎᐊᖅ ᐃᓱᒫᓘᑕᐅᓚᐅᖅᑐᓂᒃ. 
ᑕᐃᒃᑯᐊ ᐊᖏᕈᑕᐅᔪᓐᓇᖅᓯᓚᐅᖅᑐᑦ ᐃᓱᒪᓘᑕᐅᔪᓂᒃ ᐅᖃᐅᓯᐅᑦᑎᐊᖅᐳᑦ 
ᐊᑖᓃ: 

1) ᐃᖃᓇᐃᔭᕐᕕᒃᐳᑦ ᑎᐊᒃᑯᓪᓗ ᐊᖏᖃᑎᒌᒃᓯᒪᓕᖅᑐᑦ 

ᐱᒋᐊᖅᑎᑕᐅᔪᒪᓂᖏᓐᓂᒃ ᐊᑯᓂᐅᓂᐊᖅᑐᒧᑦ ᐊᑐᕐᓂᐊᖅᑐᓂᒃ 
ᓄᓇᐃᑦ ᐱᓕᕆᕕᐅᓯᒪᓂᖏᓐᓂᒃ ᓇᐅᑦᑎᖅᑐᐃᖃᑦᑕᓚᖓᓂ ᐊᒻᒪᓗ 
ᐃᖃᓇᐃᔭᕐᕕᒃᐳᑦ ᐊᑐᓕᖁᔨᕗᑦ ᑕᐃᒃᑯᐊ ᑲᔪᓯᑎᑕᐅᔪᓐᓇᕐᓗᑎᒃ 
ᒪᓕᒐᖃᖅᑎᑕᐅᓗᑎᒃ ᖃᖓᑐᐃᓐᓇᖅ ᐱᔭᕆᐊᖃᓕᕈᑎᒃ 
ᖃᓄᐃᓕᖓᓕᕐᓂᖏᑦ ᑕᐅᕙᓂ ᓄᓇᐃᑦ ᐱᔾᔪᑕᐅᓗᑎᒃ, ᓄᓇᐃᑦ 
ᐱᓕᕆᕝᕕᐅᓯᒪᓂᖏᓐᓂᒃ 
ᖃᐅᔨᓴᖅᑕᐅᓂᖅᓴᐅᖃᑦᑕᕆᐊᖃᕐᓂᐊᓂᐊᖅᑐᑦ.  

 
2) ᐃᖃᓇᐃᔭᕐᕕᒃᐳᑦ ᑎᐊᒃᑯᓪᓗ ᐊᖏᖅᓯᒪᓕᖅᑐᑦ 
ᐱᒋᐊᖅᑎᑕᐅᔪᒪᓂᖏᓐᓂᒃ ᐊᑯᓂᐅᓂᐊᖅᑐᒧᑦ ᐃᒪᐃᑦ 
ᐱᐅᔫᔭᕆᐊᖃᕐᓂᖏᓐᓂᒃ ᓇᐅᑦᑎᖅᑐᖅᑕᐅᖃᑕᕐᓂᖏᓐᓂ, 
ᐃᖃᓇᐃᔭᕐᕕᒃᐳᑦ ᐊᑐᓕᖁᔨᕗᑦ  ᐊᑐᓕᖅᑎᑕᐅᖁᓪᓗᒋᑦ 
ᒪᓕᒐᖃᖅᑎᑕᐅᓗᑎᒃ ᑕᐅᕙᓂ ᖃᓄᐃᓕᖓᓕᕐᓂᖏᓐᓂᒃ 
ᐱᔾᔪᑎᖃᖃᑦᑕᕐᓗᑎᒃ, ᖃᐅᔨᓴᖅᑕᐅᖃᑕᕐᓂᖏᑦ 
ᓇᐅᑦᑎᖅᑐᖅᑕᐅᓂᖏᑦ ᐊᒥᓱᕈᕆᐊᖅᑕᐅᓂᐊᖅᑐᑦ.  

 
3) ᐃᖃᓇᐃᔭᕐᕕᒃᐳᑦ ᑎᐊᒃᑯᓪᓗ ᐊᖏᖅᓯᒪᓕᖅᑐᑦ 
ᐅᓗᕆᐊᓇᕐᓂᖃᕆᐊᖃᖏᓂᕐᒧᑦ ᑮᓇᐅᔭᒃᓴᖃᖅᑎᑦᑎᓂᐊᕐᓂᖏᓐᓂᒃ 
$1,564,994-ᓂ. 
 

4) ᐃᖃᓇᐃᔭᕐᕕᒃᐳᑦ ᑎᐊᒃᑯᓪᓗ ᐊᖏᖅᓯᒪᓕᖅᑐᑦ ᑕᑯᔭᒃᓴᓂᒃ 
ᓇᓗᓇᐃᒃᑯᑕᕐᓂᒃ ᑎᑎᖃᖃᖅᑐᓂᒃ, ᓇᑉᐸᖅᑎᖅᑕᐅᖔᕐᓂᐊᖅᑐᑦ, 
ᐊᑐᖅᑕᐅᖏᖔᕐᓗᑎᒃ ᐊᕙᓗᐃᓪᓗᓐᓃᑦ 
ᐊᖕᒪᓗᖅᑐᓕᐊᕆᔭᐅᓯᒪᓂᖏᓪᓗᓐᓃᑦ, ᐅᓗᕆᐊᓇᕇᒃᑯᑕᐅᓗᑎᒃ 
ᐋᓐᓂᕈᑕᐅᔪᓐᓇᕐᓂᖏᓐᓂᒃ ᓄᓇᐅᑉ ᑲᑕᒐᖅᐸᓕᐊᓯᒪᓂᖓᓂᒃ. 
 

5) ᐃᖃᓇᐃᔭᕐᕕᒃᐳᑦ ᑎᐊᒃᑯᓪᓗ ᐊᖏᖅᓯᒪᓕᖅᑐᑦ ᑐᓂᓯᓂᐊᕐᓂᖅ 
ᑎᐊᒃᑯᓐᓂᒃ ᓄᑖᓂᒃ ᑐᓴᒐᒃᓴᓂᒃ ᐊᑐᕈᓐᓃᕐᓂᖓᓄᑦ ᐅᔭᕋᖕᓂᐊᕐᕕᐅᒃ 
ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᖃᓄᐃᓕᕈᑕᐅᓂᕐᒧᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᓂᖏᓐᓂᒃ ᖃᓄᐃᓕᐅᕆᐊᖃᕐᓂᐊᕐᓂᖏᓐᓂᒃ 

ᐱᔾᔪᑎᖃᖅᑐᓂᒃ ᐊᑐᕈᓐᓂᖅᑎᑦᑎᔪᓐᓇᕐᓂᖅ ᓇᓗᓇᐃᒃᑯᑕᓕᖕᒥᒃ A-ᒥᒃ 
ᐃᒪᕐᓂᒃ ᐊᑐᕈᓐᓇᕐᓂᕐᒧᑦ ᐱᔪᓐᓇᐅᑎᖓᓐᓂᒃ ᓚᐃᓴᓐᓯᒥᒃ.  

 
ᐃᖃᓇᐃᔭᕐᕕᒃᐳᑦ ᐃᓚᒋᔭᐅᓂᐊᖅᑐᑦ ᐊᒻᒪᓗ ᓇᐃᓈᖅᓯᒪᔪᓂᒃ 
ᐅᓂᒃᑲᓕᐅᕐᓂᐊᖅᑐᑦ ᖁᓛᓂᒃ ᐅᖃᐅᓯᐅᓯᒪᔪᓂᒃ ᐃᓱᒪᓗᑕᐅᔪᓂᒃ ᑕᐃᑲᓂ 
ᐃᓄᓕᒫᓂᒃ ᓈᓚᒋᐊᖅᑐᕐᕕᐅᓂᐊᖅᑐᓂᒃ ᓯᑎᐱᕆ 4, 2014-ᒥ. 

